
460.  
 
 

Altdorf, 3. März 1577 
 
Von Johannes Thomas Freige d. Ä. 
 
Druck: Rectoratus Ioan. Thomae Freigii, iuris utriusque Doctoris, ad diem XXX. Novembris, 
Anno M.D.LXXVI. eidem per Gymnasii Altorfiani Scholarchas, ex Amplissimi Senatus 
Norimbergensis Decreto, demandatus, Nürnberg 1577, fol. A2r. 
 

CLARISSIMO 
VIRO, DOMINO 

HIERONYMO WOLFIO, 
Augustanae scholae Inspectori 

dignissimo, 
IOAN[NES] THOMAS FREIGIVS S. D. 

Proximis tuis literis, constitutionem Gymnasij nostri vt ad te perscriberem, petijsti: quibus tuis 
precibus admonitus, plus etiam quàm petijsti, praestiti. Nam et actum solennem, quo in 
Rectoratus Altorfiani possessionem in magna frequentia nobilium virorum immissus sum, 
adijcere volui. Quam enim tum orationem publicè, nomine Amplissimi et Prudentissimi 
Senatus Reipub[licae] Norimbergensis, Philippus Camerarius, Iuris vtriusque Doctor, et 
eiusdem Consiliarius, habuerit, quidqúe ego tum responderim: quidqúe Collega meus 
doctissimus, Glacianus subiecerit: ipse legendo cognosces. Adieci igitur, vt petijsti, etiam 
σκιαγραφίαν nostrarum pręlectionum, vbi Regni nostri Academici διοίκησιν vna quasi synopsi 
et intuitu conspicies. De quibus omnibus iudicium tuum politum et limatum expecto. Interim 
bene vale, decus Germaniae. Datum Altorfĳ: III. Martĳ, Anno M. D. LXXXVII. 




